Meddwl am Marc


Marc Pennod 11 adnodau 27-33. 

Amau awdurdod Iesu

Doedd y prif offeiriaid, arbenigwyr y gyfraith a’r arweinwyr Iddewig eraill ddim yn hapus. Roedd Iesu wedi marchogaeth i mewn i Jerwsalem ac wedi clirio’r deml. Roedd angen iddyn nhw ddal Iesu rhywfodd.

Beth oedd y cwestiwn ofynnwyd i Iesu? 

      
“Pa _____ sydd gen ti i wneud beth wnest ti?”

        
“Pwy roddodd yr ______ i ti?” (adn 28)

Gallai Iesu fod wedi ateb mai Mab Duw oedd e ac mai ei Dad oedd yn rhoi awdurdod iddo.  Beth fyddai effaith dweud hynny ar arbenigwyr y Gyfraith?  A  oedd hi’n iawn i Iesu herio eu hawdurdod yn agored?

· Wrth glirio’r deml, iacháu a gwneud gwyrthiau a oedd Iesu’n barod wedi ateb cwestiwn arbenigwyr y Gyfraith?  Fyddai pobl wedi deall y gwahaniaeth rhyngddynt?

Sut mae Iesu’n eu hateb? Pam oedd hi mor bwysig i ofyn iddyn nhw ai Duw anfonodd Ioan i fedyddio ai peidio?  Wrth ddweud mai Duw ddanfonodd Ioan fydden nhw hefyd yn dweud mai Duw ddanfonodd Iesu a bod Ioan wedi paratoi’r ffordd at Iesu (Ioan 1:32-34).

Wrth siarad ymhlith ei gilydd mae arbenigwyr y Gyfraith yn gweld fod dau beth yn eu gwahardd rhag ateb Iesu.

1. Byddai Iesu wedi medru gofyn iddyn nhw pam na fasen nhw wedi credu Ioan. (adn 31)

2. Byddai’r dorf hefyd wedi ymosod arnyn nhw am eu bod yn gweld Ioan fel proffwyd (adn 32 )

Ydy arbenigwyr y Gyfraith yn dweud y gwir wrth wrthod ateb Iesu? (adn 33)

Cwestiwn:  Ai plesio Duw oedd prif bwrpas arbenigwyr y Gyfraith yma?  Os mai plesio pobl sy’n bwysig sut gall awdurdod gael ei ddefnyddio’n gywir? 

Ydy awdurdodau heddiw bob amser yn gwneud yr hyn sy’n iawn?

Gweddi: Helpa  ni beidio â bod yn glyfar o flaen pobl ac i fod â thwyll yn ein calonnau. Gwna ni’n ddoeth ac yn onest yn ein ffyrdd.  Gofynnwn hyn yn dy enw’n unig. Amen .

